
Impurtont sustegn entras il Parc Adula
Il project Parc naziunal Adula ha conce­
diu en nossa Val impurtontas contribu­
ziuns finanzialas per plirs menaschis.
Aschia ha l’alp da cauras Puzzetta en la
ValMedel saviu finanziar parzialmein ina
plazza cun contribuziuns dil Parc Adula.
Quels susteniments impurtonts dil Parc

Adula contribueschan che talsmenaschis
contonschan l’independenza finanziala.
En nossa Val ein las cauras in’impurton­
ta petga en la cultivaziun dalla cuntrada.
Nus sestentein perquei cun tuttas pus­
seivladads da promover las cauras ed es­
san fetg engrazieivels per igl impurtont

sustegn entras il Parc Adula. Cun in per­
schuadiu GIE per il Parc naziunal Adula
scaffin nus il fundament per las vi­
schnauncas participadas per in svilup che
muossa el futur!

Giusep Flepp,
vicepresident uniun la caura, Curaglia

Medis da chasa
Premiera da film e discussiun da podi

� (rtr) Radio e Televisiun Rumantscha
envidaa lapremieradal film«Medisda
chasa». Il film documentar accumpo­
gna dus medis da chasa rumantschs
durant lur mintgadi. Edith Oechslin­
Decurtins, ina media en ina gronda
pratica communabla en la citad da
Cuira e Gian Bundi, in medi en ina pra­
tica singula en Val Lumnezia. Medis e
pazients laschan prender part l’aspecta­
tur dal puls da la vita. La premiera cun
discussiun da podi ha lieu mesemna, ils
19 d’october 2016 a las 19.30 en il Kino
Apollo a Cuira. Grazia a la fidanza tar la

cineasta ch’è stada sezza 20 onns media
da chasa raschunan Edith Oechslin-De-
curtins e Gian Bundi a moda fitg persu­
nala co ch’els patratgan, sentan ed age­
schan. Els discurran dal plaschair vi da
lur professiun, da lur quitads per l’ave­
gnir da questa professiun en spezial per il
chantun Grischun. Quai en in temp nua
che tut sa mida era puncto politica da sa­
nadad. Malgrà che la professiun dal me­
di da chasa è actualmain en l’entira Sviz­
ra en ina crisa crain els en la medischina
dal medi da chasa ed èn plain entusias­
sem.

Gist suenter la premiera datti ina
discussiun da podi tar il tema Medis da
chasa: Model da liquidaziun u model
per l’avegnir? Da la discussiun prendan
part: Edith Oechslin­Decurtins, presi­
denta da l’Uniun da medis da chasa
Grischun, Rudolph Leuthold, manader
da l’uffizi da sanadad ed André Müller,
manader medicinic Grisomed.

Il film da l’emissiun «Cuntrasts» vegn mussà
sco suonda:
Part 1: dumengia, ils 23­10­16, 17:25 sin SRF 1
Part 2: dumengia, ils 30­10­16, 17:25 sin SRF 1

Edith Oechslin­Decurtins, media a Cuira en ina pratica communabla. MAD

